
Flair internaziunal per Cuira
(fmr/ls/sb) Ina pel da vaider ed 
ina construcziun d’atschal 
marcanta – En furma d’ina ci-
trona sa stenda il tetg da las 
postas sur il tschel da Cuira.  
Moderna ed impau extrava-
ganza megalomana per la  citad 
pitschna alpina.  Perfin in-

schegniers da la Gronda Bri-
tannia èn aposta vegnids a 
Cuira – per garantir che l’ele-
genza intenziunada dals archi-
tects Richard Brosi (1931–
2009) e Robert Obrist (1937–
2018) vegni er garantida. Il 
tetg da las postas è daventa in 

monument caracteristic per la 
citad Cuira. Quest object, rea-
lisà l’onn 1992, è in da 52 edi-
fizis che la Lia grischuna per la 
protecziun da la patria pre-
schenta en il decurs da quest 
onn per sensibilisar per archi-
tectura dals onns 1950–2000.

